
BOSNA I HERCEGOVINA 

FEDERACIJA BOSNE I HERCEGOVINE 

ZENIČKO-DOBOJSKI KANTON 

GRAD ZAVIDOVIĆI 

GRADSKO VIJEĆE  
 

PRIJEDLOG 

 

 

 

 

 

Broj: 02-04-1859/26-AP-2 

Datum: 07.10.2026. godine 

 

 

Na osnovu člana 13. stav (2) alineja 9. Zakona o principima lokalne samouprave u  

Federaciji Bosne i Hercegovine („Službene novine FBiH“, broj: 49/06 i 51/09) i člana 10.  

Privremene Statutarne Odluke Grada Zavidovići („Službeni glasnik Općine Zavidovići“, broj: 

4/2022), Gradsko vijeće Zavidovići na __. sjednici održanoj dana __.__.2026. godine, donijelo  

je  

 

 

O D L U K U 

o uspostavljanju Adresnog registra Grada Zavidovići 

 

Član 1. 

 

Ovom Odlukom se uspostavlja Adresni registar Grada Zavidovići. 

 

 

Član 2. 

 

Adresni registar iz člana 1. ove Odluke predstavlja službenu evidenciju adresnih 

podataka na području Grada Zavidovići i sadrži podatke o:  

- naseljenim mjestima, 

- naseljima, 

- ulicama i trgovima, 

- kućnim brojevima, 

- zgradama i građevinskim parcelama kojima su dodijeljeni kućni brojevi, 

- geografskom položaju adresnih jedinica i drugim pripadajućim podacima. 

 

 

Član 3. 

 

Danom stupanja na snagu ove Odluke uspostavlja se službeni Adresni registar Grada 

Zavidovići kao sastavni dio službenih prostornih i administrativnih evidencija Grada 

Zavidovići.   

 

Član 4. 

 

Adresni registar Grada Zavidovići će se koristiti kao službena osnova za vođenje i 

usklađivanje evidencija organa uprave, javnih ustanova, javnih preduzeća i drugih korisnika 

kojima su adresni podaci potrebni za obavljanje poslova iz njihove nadležnosti. 

Član 5. 

 

(1) Za održavanje, ažuriranje i upravljanje Adresnim registrom Grada Zavidovići 

zadužuje se Služba za upravu geodetskih, imovinskopravnih poslova i urbanizma, koja je 

obavezna osigurati njegovu redovnu dopunu i usklađivanje sa promjenama nastalim na terenu i 

službenim evidencijama.  

(2) Sastavni dio ove Odluke čini Adresni registar Grada Zavidovići sa pripadajućom 

bazom podataka, preglednim kartama i evidencijama adresnih jedinica. 

 

Član 6. 

 

Gradonačelnica će u roku od 30 dana od dana stupanja na snagu ove Odluke donijeti 

Pravilnik o načinu i postupku vođenja Adresnog registra Grada Zavidovići na prijedlog Službe 

za upravu geodetskih, imovinskopravnih poslova i urbanizma. 

 

Član 7. 

 

Ova Odluka stupa na snagu prvog narednog dana od dana objavljivanja u „Službenom 

glasniku Grada Zavidovići“.  

  

 

                                                                                                 PREDSJEDAVAJUĆA   

                                                                                                  GRADSKOG  VIJEĆA   

                                                                                                 

                                                                                            Hadžić dr. Amira, spec. radiolog 

O B R A Z L O Ž E NJ E 

     

USTAVNOPRAVNI I ZAKONSKI OSNOV ZA UVOĐENJE ODLUKE 

 

 Pravni osnov za donošenje ove Odluke sadržan je u članu 13. stav (2) alineja 9) Zakona 

o principima lokalne samouprave u Federaciji Bosne i Hercegovine („Službene novine FbiH“, 

broj: 49/06 i 51/09 ) koji glasi: 

„Vijeće u okviru svojih nadležnosti: 

- donosi odluke o organizaciji mjesne samouprave i nazivima ulica, trgova i dijelova naseljenih 

mjesta“. 

Član 10. stav (1) tačka 11. Privremene Statutarne Odluke Grada Zavidovići („Službeni glasnik 

Općine Zavidovići“, broj: 4/22) koji glasi: „Gradsko vijeće u okviru svoje nadležnosti: 

- donosi odluke o organizaciji mjesne samouprave i nazivima ulica, trgova i dijelova naseljenih 

mjesta“. 

 

RAZLOZI ZA DONOŠENJE ODLUKE 

 

Gradsko vijeće Grada Zavidovići je donijelo Odluku, broj: 01-45-192/24-AP-16 od 

31.03.2026. godine o pristupanju izradi Adresnog registra i označavanju naseljenih mjesta, 

ulica i trgova nazivima, te numerisanju objekata brojevima. Navedena Odluka je donesena iz 

potrebe za uspostavljanjem jedinstvene, potpune i ažurne evidencije adresa koja će obuhvatati 

nazive naseljenih mjesta, ulica, trgova i kućnih brojeva. Nakon provedenih aktivnosti 

prikupljanja, obrade i verifikacije adresnih podataka izrađen je konačni Adresni registar za 

područje Grada Zavidovići. 

Donošenjem ove Odluke Adresni registar se usvaja i stavlja u službenu upotrebu kao 

jedinstvena evidencija adresnih podataka na području Grada Zavidovići. 

 

USKLAĐENOST ODLUKE S KANTONALNIM I FEDERALNIM ZAKONODAVSTVOM 

 

Ova Odluka usklađena je sa Zakonom o principima lokalne samouprave u Federaciji 

Bosne i Hercegovine kada je u pitanju nadležnost Gradskog vijeća Zavidovići da donosi odluke 

kojima se određuju nazivi ulica, trgova i dijelova naseljenih mjesta. 

Propisima Zeničko-dobojskog kantona nije uređivana ova oblast. 

 

OBRAZLOŽENJE PRAVNIH RJEŠENJA U ODLUCI 

 

Predloženom Odlukom uređeje se uspostava Adresnog registra Grada Zavidovići kao 

službene evidencije adresnih podataka, definiše način vođenja registra, nadležnost gradskih 

službi za njegovo održavanje i ažuriranje, kao i obaveza korištenja podataka iz registra u 

okviru poslova iz nadležnosti gradskih organa uprave. 

Cilj ove Odluke je da omogući uspostavljanje jedinstvenog adresnog sistema na 

području Grada Zavidovići, evidentiranje svih adresa u digitalnom obliku, poboljšanja kvaliteta 

i tačnosti službenih evidencija, efikasnije pružanje usluga građanima i privrednim subjektima, 

unapređenje rada organa uprave, javnih preduzeća i ustanova, lakše pronalaženje lokacija od 

strane hitne službe, poštanskih operetera i komunalnih službi, povezivanje adresnih podataka 

sa katatastarskim, i drugim registrima, kao i stvaranje pretpostavki za razvoj elektronske 

uprave i digitalizaciju javnih usluga. 

PROVEDBENI MEHANIZMI I NAČIN OSIGURAVANJA POŠTIVANJA ODLUKE 

 

Služba za upravu geodetskih, imovinsko pravnih poslova i urbanizma uspostavlja i vodi 

Registar naziva naseljenih mjesta, ulica, trgova i kućnih brojeva na području Grad Zavidovići - 

Adresni registar.  

 

OPIS KONSULTACIJA VOĐENIH U PROCESU IZRADE ODLUKE 

 

  U toku izrade ove Odluke izvršene su konsultacije sa Federalnom geodetskom upravom 

u Sarajevu i u Službi za upravu geodetskih, imovinskopravnih poslova i urbanizma. 

 

OBRAZLOŽENJE FINANSIJSKIH SREDSTAVA ZA PROVOĐENJE 

 ODLUKE I FINANSIJSKI EFEKTI ODLUKE 

 

Za provođenje ove Odluke potrebno je obezbijediti sredstva u Budžetu Grada 

Zavidovići  

 

  

                                                                                                     GRADONAČELNICA      

                                                                                                                                                                                                    

                                                                                             mr. iur. Erna Merdić Smailhodžić 
 
 

Akt pripremio: ___________________                

         (Nermin Džaferović) 

 

Akt pregledao: __________________                

          (Remzo Sinanović) 

 

Akt pregledao: __________________               

         (Nermin Čahtarević) 

